
GOUVÈNÈ CUOMO MANDE NOUYÓKÈ YO POU PRAN PREKOSYON KONT 
INONDASYON KÓM YO PREVWA GWO LAPLI NAN FEN SAMDI AK DIMANCH 

 
Alèt inondasyon anvigè nan Hudson Valley, NYC, ak Long Island akoz rès 

depresyon tropikal Bill 
 
Gouvènè Andrew M. Cuomo jodia te mande Nouyòkè yo pou pran mezi pou pwoteje tèt 
yo epi rete vijilan sou kondisyon aktyèl ak potansyèl danje move tan. Yo prevwa gwo 
lapli nan rès depresyon tropikal Bill ap afekte Hudson Valley, Long Island, ak Vil New 
York samdi swa jiska dimanch swa, e yo prevwa pi gwo lapli ap tonbe pandan nwit lan. 
 
“Avèk previzyon gwo lapli pou aswè a ak dimanch, mwen ankouraje Nouyòkè yo pou 
egzèse prekosyon epi pran mezi ki nesesè pou yo rete ansekirite,” Gouvènè Cuomo te 
deklare. “Nouyòkè yo ta dwe prepare pou posibilite inondasyon ak kondisyon travay ki 
danjere, e mwen ankouraje tout rezidan yo pou mete sekirite anvan.” 
 
Yon alèt inondasyon aktyèlman anvigè pou Vil New York, konte Nassau, Rockland, 
Suffolk, ak Westchester jiska pwochen avi. Vil New York te aktive plan ijans sou alèt 
inondasyon nan antisipasyon gwo lapli jodia ak demen. 
 
Yon avètisman inondasyon aktyèlman anvigè pou konte Tompkins jiska pwochen avi. 
 
Yon inondasyon toudendou oswa alèt inondasyon vle di ke gen yon posibilite pou 
inondasyon nan zòn alèt ki baze sou kondisyon meteyo aktyèl yo — lè yo pibliye yon 
avètisman, sitwayen yo ta dwe vijilan epi pare pou pran aksyon. Yo pibliye avètisman 
inondasyon oswa inondasyon toudenkou lè yo rapòte inondasyon an oswa li iminan — 
nan pwen sa, piblik la ta dwe pran prekosyon ak aksyon ki nesesè alafwa. Li enpòtan ke 
sitwayen yo jwenn enfòmasyon ajou sou meteyo a pandan avètisman inondasyon ak 
siveyans sa ki kapab deklanche rapidman.  
 
Pi bon fason pou resevwa enfòmasyon sou sitiyasyon ijans se pou abone nan NY-
ALERT (nyalert.gov), sistèm notifikasyon tout danje eta a, epi telechaje app la pou 
aparèy iOS ak Android nan ialertz.com.  
 
Komisyonè Depatman Sekirite Enteryè Eta New York ak Sèvis Ijans (DHSES) John P. 
Melville te deklare, “DHSES ap siveye rejyon yo ki kapab afekte pa move tan e lap 

prepare pou bay nenpòt èd nesesè ke patnè lokal nou yo bezwen. Kòm toujou pandan 
alèt inondasyon ak avètisman, Nouyòkè yo ta dwe siveye medya lokal yo, pran 
prekosyon pou rete ansekirite, ak pran enstriksyon nan men lidè lokal yo, espesyalamn 
si yo mande yo pou evakye.” 
 
Gouvènè Cuomo te ankouraje rezidan yo nan zòn ki afekte yo pou prete atansyon sou 
enfòmasyon sekirite ki annaprè a.  
 
Preparasyon pou Sekirite nan ka Inondasyon:  

 
Chèche konnen wout ki gen mwens danje a pou soti lakay ou oubyen biznis ou, 
pou rive sou teren pi wo ki pa gen danje sizoka ou dwe kite nan prese.  

Devlope epi pratike yon plan “kouri pou fanmi an” epi idantifye yon espas rankont 
si manm fanmi an vin separe.  

Nimewo telefòn pworam ijans yo nan telefòn chak manm nan kay la.  

Fè yon lis detaye – ansanm ak dokiman foto ak videyo ki ka genyen -- tout bagay 
ki gen valè tankou mèb, rad ak lòt byen pèsonèl. Kenbe lis la yon kote ki gen 
sekirite.  

Fè rezèv atik ijans manje nan bwat, medikaman ak atik premye swen ak dlo 
potab. Stoke dlo potab nan veso pwòp ak fèmen.  

Fè yon plan pou bèt domestik yo.  

Kenbe yon radyo pòtab, flash, batri anplis ak ekipman pou fè manje nan 
sitiyasyon ijans sou lamen.  

Mete gaz nan machin ou. Si kouran elektrik la koupe, estasyon gazolin ka pa ka 
bay gaz pandan plizyè jou. Kenbe yon ti pwovizyon nan ka katastwòf nan kòf 
machin ou.  

Chèche konnen kijan anplasman pwopriyete w la gen rapò a posib nivo 
inondasyon. Lè yo fè konnen nivo inondasyon yo prevwa, ou ka wè si ou gen risk 
pou inonde.  

Kenbe materyèl tankou sak sab, playwoud, fèy plastik ak bwa sou lamen pou 
rezistans nan dlo nan sitiyasyon ijans.  

Tcheke kouvèti asirans ou. Anjeneral polis asirans pwopriyetè kay pa kouvri 
dega inondasyon. Sèl asirans inondasyon ka pwoteje kay ou kont dega 
inondasyon. Ou kapab achte asirans inondasyon keseswa w ap viv nan yon zòn 
inondasyon ou pa. 

Sekirite inondasyon pandan yon inondasyon:  

 
Kòm prekosyon anvan nenpòt inondasyon, kliyan dwe tcheke drenaj sousòl yo 
pou asire yo pa bouche epi fil ki gen kouran pa chita atè. Si gentan genyen 
inondasyon nan yon kay oswa biznis, kliyan yo ta dwe rele konpayi sèvis piblik 
yo pou yo koupe sèvis elektrisite ak gaz natirèl. Sizoka inondasyon, kliyan yo pa 
ta dwe janm eseye koupe sèvis elektrisite ak gaz natirèl.  

Pa rete nan sousòl ki inonde. Fil oswa ekipman kouran ki anba tiyo dlo a ka lakòz 
danje; sèvis gaz natirèl nan yon sousòl inonde ka reprezante yon danje tou.  

Kontwole Administrasyon Nasyonal Oseyanik ak Atmosferik (NOAA) oswa 
emisyon estasyon radyo ak televizyon lokal pou enfòmasyon.  

Si otorite lokal yo bay konsèy pou deplase, fè sa san pèdi tan. Si yo mande w ale 
yon kote espesifik, ale la.  

Konnen ki kote abri yo lokalize.  

Pote byen deyò, enkli bokit pou fatra, machin pou koupe zèb, ak lòt objè mobil, 
andedan kay la, oswa mare yo byen sere.  

Si gen tan, deplase atik enpòtan yo ak mèb yo pou mete yo nan etaj anlè nan 
kay la.  

Dekonekte aparèy menaje ki pa kapab deplase yo. PA manyen yo si ou mouye 
oswa si ou kanpe nan dlo.  

Sekirize lakay ou klete tout pòt ak fenèt.  

Siveye zòn kote rivyè oswa kouran dlo ka monte toudenkou epi inonde, tankou 
kote otowout la anpant, pon, ak zòn ki ba.  

PA eseye kondi nan yon wout ki inonde. Vire tounen epi ale nan lòt direksyon an.  

PA souzestime pwisans destwiksyon dlo k ap deplase vit. De pye dlo inondasyon 
k ap deplase vit ap flote vwati ou. Dlo k ap vanse ak yon vitès de (2) mèt pa 
èdtan kapab voye jete vwati ki sou yon wout oswa sou yon pon.  

Si ou nan yon vwati epi dlo a kòmanse monte rapid bòkote ou, sòti nan vwati a 
san pèdi tan.  

 
Ou ka jwenn plis konsèy sekirite pou rete pwoteje anvan, pandan, e apre 
inondasyon ansanm avèk lòt tanpèt yo sou sitwèb DHSES: www.dhses.ny.gov. 

Pou jwenn plis enfòmasyon sou kijan pou prepare pou, reponn a, ak rekipere nan 
move tan, vizite www.nyprepare.gov. 

